
	N
	Առաջարկության հեղինակը, գրության ամսաթիվը, գրության համարը
	
Առաջարկության բովանդակությունը
	
Եզրակացություն
	
Կատարված փոփոխությունը

	1.
	ՀՀ Նախագահի աշխատակազմի ղեկավարի 14.10.2014թ. N ղ-1705 գրություն
	       Հայտնում եմ, որ Հայաստանի Հանրապետության տարածքում ապրանքային ինտերվենցիաների իրականացման կարգի ընդունումը հետաձգելու առաջարկության վերաբերյալ առարկություններ չկան: 


	Ընդունվել է
	Ներկայացվել է տվյալ ՀՀ կառավարության որոշման նախագիծը












	2.
	ՀՀ ֆինանսների նախարարություն   

	       Ի կատարումն ՀՀ վարչապետի 12.06.2014թ. թիվ 02/23.18/9249-14 հանձնարարականի հայտնում ենք, որ պետական պահուստի կազմում պարենային ապրանքների ինտերվենցիոն Ֆոնդ ստեղծելու համար, ըստ ՀՀ արտակարգ իրավիճակների նախարարության վերլուծության, կպահանջվի շուրջ 30,025,0 մլն.դրամ: 
       Հարկ է նշել, որ ինչպես ՀՀ 2014 թվականի պետական բյուջեով, այնպես էլ արդեն  իսկ ՀՀ վարչապետի մոտ քննարկված ՀՀ 2015-2017 թթ. միջնաժամկետ ծախսային ծրագրի նախագծով այդ նպատակի համար միջոցներ նախատեսված չեն:
	Ընդունվել է
	Ներկայացվել է տվյալ ՀՀ կառավարության որոշման նախագիծը












	3.
	ՀՀ գյուղատնտեսության նախարարություն

	ՀՀ  կառավարության 2011 թվականի հոկտեմբերի 13-ի N 1522-Ն որոշմամբ  հաստատված <<Հայաստանի Հանրապետության պարենային անվտանգության ապահովման հայեցակարգից բխող միջոցառումների  ծրագրի>> 15.1 կետով սահմանված <<Հայաստանի Հանրապետության տարածքում ապրանքային ինտերվենցիաների իրականացման կարգը հաստատելու մասին>> ՀՀ կառավարության  որոշման նախագիծը ՀՀ կառավարություն ներկայացնելը>> միջոցառման իրականացումը ներկայումս գտնում ենք ոչ նպատակահարմար, քանի որ պետական նյութական պահուստի կազմում ինտերվենցիոն ֆոնդի ստեղծման համար անհրաժեշտ միջոցներ ՀՀ 2014 թվականի պետական բյուջեում և ՀՀ 2015-2017 թվականների միջնաժամկետ ծախսային ծրագրում նախատեսված չեն:
Միաժամանակ, հաշվի առնելով հանրապետությունում պարենային ճգնաժամի դեպքում շուկայի կարգավորման գործում ինտերվենցիոն միջամտության կարևորությունը, առաջարկում ենք ՀՀ 2016-2018 թվականների միջնաժամկետ ծախսային ծրագրի նախագծի մշակման գործընթացում անդրադառնալ ինտերվենցիոն ֆոնդի ստեղծման համար անհրաժեշտ միջոցների ներգրավմանը:
  
	Ընդունվել է
	Ներկայացվել է տվյալ ՀՀ կառավարության որոշման նախագիծը












	4.
	ՀՀ արդարադատությաննախարարի 07.11.2014թ. 
N 01/8551 գրություն

	1. Նախագիծը համապատասխանում է Հայաստանի Հանրապետության Սահմանադրությանը:
2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն:
4. Իրավական ակտում համապատասխան փոփոխություն կատարելու անհրաժեշտությունն առկա է:
5. Նախագծում անհրաժեշտ բոլոր հարցերը կարգավորված են:
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի <<Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին>> թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները մասամբ պահպանված չեն: Այսպես` նախագծի նախաբանն անհրաժեշտ է խմբագրել, մասնավորապես` անհրաժեշտ է հղում կատարել ոչ թե <<Իրավական ակտերի մասին>> Հայաստանի Հանրապետության օրենքի 70-րդ հոդվածին, այլ <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
8. Նախագիծը անհրաժեշտ է համաձայնեցնել Հայաստանի Հանրապետության էկոնոմիկայի նախարարության հետ` նկատի ունենալով <<Իրավական ակտերի մասին>> Հայաստանի Հանրապետության օրենքի 28-րդ և 31-րդ հոդվածների պահանջները:
9. Նախագիծն անհրաժեշտ է համապատասխանեցնել սույն  եզրակացության 7-րդ և 8-րդ կետերին:
	

























Ընդունվել է












Ընդունվել է








	

























Նախագծի նախաբանն խմբագրվել է:










Նախագիծն ուղարկվել է Հայաստանի Հանրապետության էկոնոմիկայի նախարարության համաձայնեցմանը:

	5.
	ՀՀ էկոնոմիկայի նախարարի 14.11.2014թ. 
N 01/16.4/7123-14 գրություն
	Դիտողություններ և առաջարկություններ չունի:
	
	

	6.
	ՀՀ ֆինանսների նախարարություն   

	[bookmark: _GoBack]       Նախագծով նախատեսվում է <<Հայաստանի Հանրապետության տարածքում ապրանքային ինտերվենցիաների իրականացման կարգը հաստատելու մասին>> ՀՀ կառավարության որոշման նախագծի՝ ՀՀ կառավարության 2011թ. հոկտեմբերի 13-ի N 1522-Ն որոշմամբ սահմանված ՀՀ կառավարություն ներկայացնելու ժամկետը հետաձգել՝ այդ նպատակով <<2012թ.>> բառերը փոխարինելով <<Հայաստանի Հանրապետության 2016-2018 թթ-ի միջնաժամկետ ծախսային ծրագրի շրջանակներում ինտերվենցիոն ֆոնդի ստեղծման համար անհրաժեշտ միջոցները հատկացնելուց հետո՝ 6-ամսյա ժամկետում>> բառերով:
      Սակայն, հաշվի առնելով, որ ՀՀ կառավարության 03.07.2014թ. N700-Ն որոշմամբ հաստատված ՀՀ 2015-2017թթ. պետական միջնաժամկետ ծախսային ծրագրով 2016-2017 թվականների համար այդ նպատակով միջոցներ նախատեսված չեն, ուստի առաջարկում ենք Նախագծի 1-ին կետում ամրագրված <<Հայաստանի Հանրապետության 2016-2018թթ-ի միջնաժամկետ ծախսային ծրագրի շրջանակներում ինտերվենցիոն ֆոնդի ստեղծման համար անհրաժեշտ միջոցները հատկացնելուց հետո՝ 6-ամսյա ժամկետում>> բառերը փոխարինել <<Ինտերվենցիոն ֆոնդի ստեղծման համար անհրաժեշտ միջոցները նախատեսող պետական բյուջեի մասին օրենքի ընդունման օրվանից՝ 3-ամսյա ժամկետում>> բառերով:

	Ընդունվել է

	Նախագծի 1-ին կետում կատարվել է համապատասխան փոփոխություն՝ 
<<Հայաստանի Հանրապետության 2016-2018 թթ-ի միջնաժամկետ ծախսային ծրագրի շրջանակներում ինտերվենցիոն ֆոնդի ստեղծման համար անհրաժեշտ միջոցները հատկացնելուց հետո՝ 6-ամսյա ժամկետում>> բառերը փոխարինվել են <<Ինտերվենցիոն ֆոնդի ստեղծման համար անհրաժեշտ միջոցները նախատեսող պետական բյուջեի մասին օրենքի ընդունման օրվանից՝ 3-ամսյա ժամկետում>> բառերով:

